
Shivashatakam by Ramapanivada

ராமபாணிவாத³விரசிதம் ஶிவஶதகம்

॥ ஶ்ரீ: ॥
நமஸ்தே கௌ³ரீஶ! த்ரிபுரஹர! ஶம்போ⁴! த்ரிநயந !

ப்ரஸீத³ஶ்ரீகண்ட²!ஸ்மரஹர! மமாக⁴ம் ஹர ஹர! ।
ப⁴வாம்போ⁴தே⁴ரஸ்மாத³யி ப⁴வ! ப⁴வாநுத்³த⁴ரது மாம்

க்ரு’பாமுக்³தை: ⁴ ஸ்நிக்³தை⁴ரவிகலமபாங்கை³நுகு³ணை: ॥ 1॥
அதுச்ச²ஶ்ரீரச்ச²ஸ்ப²டிகமணிஶுப்⁴ரைரவயவை-
ர்த³த⁴ந்நாநாரூபம் பு⁴ஜக³மயமாகல்பபடலம் ।

ஜடாஜூடப்⁴ராஜத்த்ரித³ஶதடிநீசந்த்³ரஶகல:

க்ரு’பாம்போ⁴ராஶிஸ்த்வம் ஶமய ஶமலம் மே பஶுபதே! ॥ 2॥
சலச்சாரீ சக்ரப்⁴ரமணரமணீயாபி⁴நயந-
ஜ்²ஜ²லத்காரி ப்ரேங்க²த்ப²ணிவலயமஞ்ஜீரகடகம் ।

கபர்த³வ்யாமர்த³ஸ்பு²டமுக²ரக³ங்கோ³ர்மிபடலம்
தவாவந்த்⁴யம் ஸந்த்⁴யாநடநமஹமீடே³ புரரிபோ! ॥ 3॥

ஸமாநந்த³ந்நந்தி³ப்ரஹதமுகா²ராவமது⁴ரம்
ஸமுத்³கா³யத்காலீகரகலிததாலாநுமிலிதம் ।

ஸ்துதம் பூ⁴தப்ரேதைஸ்ஸுரத³நுஜஸாமாஜிகமநோ-
விநோத³ம் தே ந்ரு’த்தம் நுத³து து³ரிதம் மே ஸ்மரரிபோ! ॥ 4॥

கபாலைர்மூர்த⁴ந்யே நிடிலதடநேத்ராநலஶிகா²-
விலீநேந்து³ஸ்யந்தா³ம்ரு’தக⁴டிதஜீவைரபி⁴நுதம் ।

வலத்³பூ⁴பாபோ⁴கி³ப்ரகரக²ரஶூத்காரமுக²ரம்
து⁴தாலஸ்யம் லாஸ்யம் தவ ஶிவ! ஶிவம் மே விதரது ॥ 5॥

பத³க்ஷேபோத்க்ஷேபக்ஷணபரிணதோந்நம்ரத⁴ரணீ-
ப⁴ரக்லாந்தாஶாந்தத்³விரத³க்ரு’தபீ²ட்காரபருஷம் ।

நடந்நாநாவேஷப்ரமத²க³லஹுங்காரப³ஹலம்

ப⁴ஜேऽஹம் போ⁴ ஶம்போ⁴! தவ தமநக⁴ம் தாண்ட³வமஹம் ॥ 6॥
முஹுர்மூர்தோ⁴த்³தூ⁴திஶ்லத²பு⁴ஜக³ரஜ்ஜுப்ரவிஸர-
ஜ்ஜடாஜா²டாலீட⁴ஸ்பு²டிததடிது³த்³கா³ரிமுதி³ரம் ।

ஹரிச்சக்ராதீதப்ரகடபு⁴ஜஸாஹஸ்ரமயி தே
விநா ஜாட்³யம் நாட்யம் விக⁴டயது ஶூலிந்! மம ருஜம் ॥ 7॥

கராக்³ரவ்யாவல்க³ட்³ட³மருகசமத்காரகலிலம்
கராலம் சாமுண்டா³க³லவிக³லிதைரட்டஹஸிதை: ।

அரீணாஹிஶ்ரேணீமணிமஹிதகாஞ்சீகலகலம்
புராரே! பாபம் மே ஹரது ப⁴வதோ நர்தநமித³ம் ॥ 8॥

மமாபாயம் ஸாயந்நட! ஜ²டிதி நிர்தூ⁴ய ப⁴க³வ-
ந்நுமாஜாநே! துஷ்டோ ப⁴வது பு⁴வநாதீ⁴ஶ்வர! ப⁴வாந் ।

க்ஷமேதா² நாத² த்வம் ஸகலமபராத⁴ம் மம விபோ⁴!
நமஸ்துப்⁴யம் ம்ரு’த்யுஞ்ஜய! ஜய ஜயாநங்க³விஜயிந்! ॥ 9॥

கி³ரீஶ!ஶ்ரீகண்ட²! த்ரிபுரஹர! ஶம்போ⁴! த்ரிணயந!
ஸ்மராரே! காலாரே! ப⁴வ! ம்ரு’ட³! பிநாகிந்! பஶுபதே! ।

விரூபாக்ஷ!ஸ்தா²ணோ! ஶஶிமகுட! ஹே ஶங்கர! ஶிவ!
ப்ரஸீத³ த்வம் க³ங்கா³த⁴ர!ஹர! மஹாதே³வ! ப⁴க³வந்! ॥ 10॥

உத்தம்ஸீக்ரு’த முக்³த⁴சந்த்³ரமுகுடம் த்வங்க³த்தரங்கோ³ல்லல-

த்³க³ங்கா³விஷ்டகபாலகந்த³ரஜ²ரீஜா²த்காரவாசாலிதம் ।
நத்³த⁴ம் தே³வ!ஸுவர்ணவர்ணபு⁴ஜக³ஶ்ரேண்யா தவாத்யுந்நதே-
ரப்⁴ராந்தப்⁴ரமத³ப்⁴ரஜாலகலிதாமர்த³ம் கபர்த³ம் ப⁴ஜே ॥ 11॥

பா²லாக்ஷிஜ்வலதா³ஶுஶுக்ஷணிஶிகா²லேலிஹ்யமாநாம்ப³ரம்
சந்த்³ரார்காத்மகசாருலோசநயுக³ம் சில்லீலதோல்லாஸிதம் ।

சஞ்சத்குண்ட³லிகுண்ட³லத்³வயலஸத்³க³ண்ட³ம் ஸுநாஸாபுடம்
பி³ம்போ³ஷ்ட²ம் ம்ரு’து³ஹாஸபா⁴ஸுரதரம் வந்தே³ தவாஸ்யாம்பு³ஜம் ॥ 12॥

கண்ட²ஸ்தே ஶிதிகண்ட²! கம்பு³ஸத்³ரு’ஶ: காகோலரேகா²ங்கித-
ஶ்ஶ்லிஷ்டாநேகபு⁴ஜங்க³ஹாரபடலீஸம்வ்யாநப⁴வ்யோத்தர: ।

ப⁴ஸ்மாலிப்தமுரஶ்ச நிஶ்சலரஸம் கௌ³ரீகுசாஶ்லேஷணா-

தா³ஸக்தாமலகுங்குமம் ஸுமது⁴ரச்சா²யம் மமாஸ்து ஶ்ரியே ॥ 13॥

ஸர்பஜ்யாபரிக்⁴ரு’ஷ்டிநிஷ்டு²ரகிணோத்க்ரு’ஷ்டகோஷ்டா²ஶ்ச தே
மாலாஶூலகபாலரங்குபரஶுப்ராயைரதிப்ரோஜ்ஜ்வலா: ।

அஷ்டாவிஷ்டவராப⁴யப்ரத³து⁴ராஶ்ஶ்லிஷ்டாஹிரத்நாங்க³தா:³
து³ஷ்டத்⁴வம்ஸநஶிஷ்டரக்ஷணபரா ரக்ஷந்து மாம் பா³ஹவ: ॥ 14॥

நிர்மஜ்ஜத்தரநாபி⁴ரந்த⁴நிபதத்காஞ்சீ பு⁴ஜங்கா³வலீ-

நீலாஶ்மத்³யுதிஜாலமீலிதநிஜஶ்யாமத்வரோமாவலீ ।
அவ்யாந்மாமவலக்³நமீஶ்வர! தவ வ்யாக்⁴ராஜிநாவேஷ்டநா-
த³த்யந்தாத்³பு⁴தஹேதுருத்³ப⁴டருசிஶ்ரோணீவிபா⁴க³ஶ்ச ஸ: ॥ 15॥

ஊரூ மாரரிபோ! தவோருகத³லீஸ்தம்பா⁴திஶும்ப⁴த்தரௌ
முக்தாஶுக்திஸமுத்³க³வல்கு³விஶத³ஶ்ரீஶாலிநீ ஜாநுநீ ।

நம்ராணாமசிராந்நிராக்ரு’தவிபத்ஸங்கே⁴ ச ஜங்கே⁴ ஶுபே⁴
மஞ்ஜீரோரக³மஞ்ஜுஶிஞ்ஜிதப்⁴ரு’தௌ பாதௌ³ ச வந்தா³மஹே ॥ 16॥

நித்யாநம்ரநிலிம்பராஜமகுடீநிர்ம்ரு’ஷ்டரேணூத்கரம்
நிஶ்ஶேஷாக⁴நிகா⁴(த)ஸாத⁴கதமம் நிர்வாணநிஷ்பாத³கம் ।

நிஷ்ப்ரத்யூஹஸமாதி⁴ஶோதி⁴ததி⁴யாமந்த:ஸ்பு²ரத்ஸந்ததம்
நிஸ்தந்த்³ரம் தவ நீலகண்ட²! சரணத்³வந்த்³வம் நிஷேவாமஹே ॥ 17॥

அங்காரோபிதபார்வதீகமபி⁴தஸ்ஸம்ஸேவ்யமாநம் க³ணை-

ரத்⁴யாஸீநமதி⁴த்யகாமவிரதம் கைலாஸபூ⁴மீப்⁴ரு’த: ।
நந்தி³ஸ்கந்த³க³ணேஶப்⁴ரு’ங்கி³ரிடிபி⁴ர்நம்ரைரமுக்தாந்திகம்

நாத²! த்வாமநிஶம் நமாமி பரசிந்மூர்தே! பஶூநாம்பதே! ॥ 18॥
முக்தாப⁴ங்க³பி(ந)த்³த⁴ஸத்த்வவிஶதா³காரம் முதா³மாஶ்ரயம்

முக்தாஸங்க³முநீந்த்³ரவ்ரு’ந்த³மநஸாமாஸாத்³யமாத்³யம் மஹ: ।
முக்³த⁴ஸ்மேரமுகா²ரவிந்த³மதுலம் முக்³தே⁴ந்து³லேகா²த⁴ரம்

முக்தேராஸ்பத³மாவிரஸ்து புரதோ முடா⁴த்மநோ மே விபோ⁴! ॥ 19॥
ஶ்ரீகண்டா²ய நம: ஶ்ரிதாகி²லஜநஶ்ரேயஸ்க்ரு’தே தே நம-
ஶ்சண்டீ³ஶாய நமஶ்சராசரஜக³ஜ்ஜீவாத்மநே தே நம: ।

ஸர்வஜ்ஞாய நமஸ்ஸமஸ்தஶமலப்ரத்⁴வம்ஸிநே தே நமோ
பூ⁴தேஶாய நமோ பு⁴ஜங்க³படலீபூ⁴ஷாப்⁴ரு’தே தே நம: ॥ 20॥

புரஹர! ப⁴வத்³ப⁴க்தா த்³ரு’ப்தா: புரா த்ரிபுராபி⁴தா⁴
விஜிதஜக³தஶ்ஶக்த்யா தை³த்யாஸ்த்ரய: கில ஜஜ்ஞிரே ।

ப்ரதி²தமவநௌ கோ³கர்ணாக்²யம் ப்ரபத்³ய ப⁴வத்பத³ம்
ஸபதி³ தபஸா தோ⁴ரேணாமீ விரிஞ்சமதோஷயந் ॥ 21॥

தத³நு த³நுஜைஸ்தஸ்மாத்திஸ்ர: புரோ ப³த! லேபி⁴ரே
கநகரஜதாயோபி: ⁴ க்ல்ரு’ப்தா: ஜக³த்³விசரிஷ்ணவ: ।

ஸரப⁴ஸமமூரத்⁴யாரூடை⁴ர்க்³ரு’ஹீதஜடாதி³க-
ஸ்பு²டதரப⁴வல்லிங்கை³ரங்கை³ர்ஜக³ந்தி ப³ப⁴ஞ்ஜிரே ॥ 22॥

கநகப⁴வநம் ஜ்யாயாநஸ்யாநுஜோ ரஜவாலயம்
ஸ கில பரமோ லோஹாகா³ரம் க்ரமாத³ப⁴ஜந்த தே ।

த்ரிதி³வத⁴ரணீபாதாலாநி வ்யஜேஷத தே த்ரயோ
நநு ப⁴வ! ப⁴வத்³ப⁴க்திர்வ்யர்தா² நிஸர்க³து³ராத்மநாம் ॥ 23॥

நிஜபத³பரிப்⁴ரஷ்டா: கஷ்டம் த்ரிவிஷ்டபவாஸிநோ
த⁴ரணிஶரணா போ⁴கீ³ந்த்³ராஶ்ச ப்ரசேலுரிதஸ்தத: ।

அதி⁴கவிது⁴ராஸ்ஸர்வே தி³வ்யா விரிஞ்சமுபாஸத
த்வரிதமயமப்யேதைஸ்ஸார்த⁴ம் முகுந்த³முபேயிவாந் ॥ 24॥

அத² மது⁴ரிபுஸ்த்வத்³ப⁴க்தாநாம் புராம் புநராத்மநா
வத⁴மஸுகரம் ஜாநாநோऽபி ப்ரகாமமுபாயவாந் ।

த்³ருதமிவ ப⁴வந் பு³த்³தா⁴சார்யஸ்ஸ போ³தி⁴தரோரதோ⁴
ஜிநவரமதம் வீணாபாணிம் முநீந்த்³ரமஶிக்ஷயத் ॥ 25॥

விரமத தபோது:³கா²ந்மூர்கா:² கலேவரகர்ஶநாத்
ந க²லு பரலோகோ வா க்லேஶோ யத³ர்த²மபார்த²க ।

க்வ புநரபரோ தே³ஹாதா³த்மா க்வ வா ஶிவ இத்யஸௌ
கலஹரஸிகோ விஷ்ணோஶிஶஷ்யோ ஜஜல்ப ஜக³த்பதே! ॥ 26॥

தத³நு மிலிதாஸ்தத்ரைவாமீ த்ரயோऽபி மஹாஸுரா
ஜிநமுநிமஹாவ்ரு’தா³த்³தா⁴த³த்⁴யையதாகி²லமாக³மம் ।

ஜஹுரத² ஜடாப⁴ஸ்மாக்ஷஸ்ரக்³ப⁴வத்ப்ரதிமாதி³கம்
நிகி²லமகி²லேஶ! த்வாமுச்சைரஶங்கமபாஹஸந் ॥ 27॥

முநிவரமுகா²தா³கர்ண்ய த்வம் புரத்ரயசேஷ்டிதம்
ஜ²டிதி கீ⁴டதாத்க்ரோதா⁴து³ச்சேஸ்தராமுத³ஜ்ரு’ம்ப⁴தா:²! ।

க⁴ணக⁴ணரணத்க⁴ண்டோத்கண்ட²ம் மஹோக்ஷமதி⁴ஷ்டி²த:
ஸரப⁴ஸமவாருக்ஷோ ரூக்ஷாக்ரு’தி:ஸ்ப²டிகாசலாத் ॥ 28॥

ஸமஜநி ரத²ஸ்தாவத்க்ஷோணீ ரதா²ங்க³தயா ஸ்தி²தௌ
மிஹிரஶஶிநௌ தா⁴தா ஸூத: கஶா ப்ரணவோऽப⁴வத் ।

। அபி ச துரகா³ ஜாதா வேதா³ த⁴நு: கநகாசல:

ஶிகி²முக²மருத்பக்ஷோ பா³ண:ஸ்வயம் மது⁴ஸூத³ந: ॥ 29॥
ப²ணிவரகு³ணே ஸந்தா⁴யாஸ்த்ரம் ஹரிம் கி³ரிகார்முகே

நிடிலநயநஜ்வாலோந்மிஶ்ரைஸ்தத³க்³நிஶிகா²ஶதை: ।
க்வசந யுக³பத்ப்ராப்தம் ப⁴ஸ்மீசகர்த² புரத்ரயம்

த்ரிபு⁴வநபதே! யஸ்த்வம் ஸ த்வம் ப்ரஸீத³ நமோऽஸ்து தே ॥ 30॥
அப்ரத்யுத்தா²யிநம் த்வாம் ப்ரதி குஷிதமதிர்த³க்ஷநாமா ப்ரஜாஸ்ரு’ட்

க்ஷிப்ரம் ப்ராரப்³த⁴த³ர்பாத்ரிபுரஹர! ப⁴வத்³பா⁴க³வர்ஜம் ஸ யஜ்ஞம் ।
விஶ்வஸ்தைர்விஶ்வஸ்ரு’ட்³பி⁴ஸ்ஸஹ மஹதி ப்⁴ரு’கு³ப்ராயக்லப்தக்ரியாகே

தஸ்மிந்நுஜ்ஜ்ரு’ம்ப⁴மாணே ஸதி ஸமுபஸரத்ஸர்வஸௌவர்க³வர்கே³ ॥ 31॥
ஸோமாத்³யைர்த³க்ஷஜாமாத்ரு’பி⁴ரபி⁴மிலிதஸ்வஸ்வதா³ரைருதா³ரை-
ர்யாநே ப்ரஸ்தூயமாநே ப⁴வ! தவ ரமணீ தத்க்ஷணம் த³க்ஷபுத்ரீ ।

மா கா³ மத்³பா⁴க³வந்த்⁴யம் மக²மஸுக²கரம் த்³ரஷ்டுமித்யஷ்டமூர்தே!
ஸம்ருத்³தா⁴பி த்வயா ஸா ஸபதி³ க³தவதீ தை³வயோகோ³ ப³லீயாந் ॥ 32॥

உக்ஷாரூடா⁴த² க³த்வ ஸஹ க³ணநிவஹைர்யஜ்ஞஶாலாம் விவிக்ஷு-
த³க்ஷேணாக்ஷேபரூக்ஷாக்ஷரமபி⁴லபதா வாரிதா த்³வாரி தாவத் ।

நிந்த³ந்தீ சந்த்³ரமௌலே! நிஜமபி விதரநிர்ப⁴ரக்ரோத⁴ஶோகா
பாத்ரம் காந்தே:ஸ்வகா³த்ரம் ஸபதி³ ப⁴க³வதீ யோக³வஹ்நாவஹௌஷீத் ॥ 33॥

பூ⁴தாஸ்தாவத்ப்ரபூ⁴தா ஜ²டிதி கடுதரக்ரோத⁴பா⁴ராதிகோ⁴ரா
ப⁴ஞ்ஜந்தோ யஜ்ஞவாடம் ப⁴யப⁴ரதரளாந்ரு’த்விஜஸ்தாட³யந்த: ।

ஸர்வாந் ஸம்ஹர்துகாமாஸ்ஸபதி³ ப்⁴ரு’கு³ருதாது³த்தி²தைராஶ்ரயாஶா-
து³த்³தா³மோத்³ரிக்த ஸாரைர்ரு’பு⁴பி⁴ரபி⁴ஹதா ருத்³ர! வித்³வாவிதாஸ்தே ॥ 34॥

ஶ‍்ரு’ண்வந் கர்ணத்³ருஹம் தத்³த்³ருதமுபஸரதோ நாரதா³த்³தா³ரநாஶம்
க்ருத்³தோ⁴ மூர்த்⁴ந:ஸமுத்பாட்ய ச ஸபதி³ ஜடாமக்ஷிபஸ்த்வம் த⁴ரித்ர்யாம் ।

ஸ்தூ²லத்³ராதி⁴ஷ்ட²கா³த்ரஸ்பு²டவிவ்ரு’தமுக:²ஸ்பஷ்டத³ம்ஷ்ட்ர: ப்ரநர்த³-
ந்நுத்³பூ⁴த: கோऽபி கோபாருணப்ரு’து²நயநோ பூ⁴தலாத்³பூ⁴தராஜ: ॥ 35॥

த³க்ஷம் து³ர்நீதித³க்ஷம் ஜஹி விஹதமகோ² வீர! ஹே வீரப⁴த்³ர!

க்ஷுத்³ரோऽஸாவப்ரியம் ந:ஸுப³ஹு விஹிதவாநித்த²மேநம் ந்யயுங்க்தா:² ।
ஸோऽபி ப்ரீதிப்ரகர்ஷத்³ருததரசரணந்யாஸநம்ரீக்ரு’தாத்³ரி-
ர்பூ⁴தை:ஸார்த⁴ம் ப்ரதஸ்தே²முக²ரிதபு⁴வநோ நிஷ்டு²ரைரட்டஹாஸை: ॥ 36॥

ஶம்போ⁴!ஸத்³ப்⁴ராந்தஜம்பா⁴ந்தகவருணமருத்³த⁴ர்மவித்தாதி⁴நாத²ம்
பி³ப்⁴யத்ஸப்⁴யம் விவிக்³நத்³ரவத³திதி²ஜநம் யஜ்ஞவாடம் விபி⁴ந்த³ந் ।

உத்க்ரு’ந்தந்நுத்தமாங்க³ம் பு⁴வி விநிபதிதஸ்யாஶு த³க்ஷஸ்ய தஸ்ய
ப்ரக்ஷோபீ⁴ வீரப⁴த்³ரோ க³தக்⁴ரு’ணமஜுஹோத்தத்க்ஷணம் த³க்ஷிணாக்³நௌ ॥

37॥
குர்வந் து³ர்பா³ரவீர்யஸ்தவ பு⁴வநபதே! ஶாஸநம் பா⁴ஸமாநோ

மாநோத்³ரிக்தாவலேபப்ரமத²பரிவ்ரு’தோ தீ⁴ரதீ⁴ர்வீரப⁴த்³ர: ।
ஸத்³ய:ஸம்ப்ராப்ய ஸம்ப்ரீணிதஸகலஜநஸ்நேஹவந்தம் ப⁴வந்தம்

வ்யாநம்ராதாம்ரபூ⁴ரிஸ்பு²டவிகடஜடாஸ்ப்ரு’ஷ்டபாதோ³ வவந்தே³ ॥ 38॥
ஸந்த்ரஸ்தாஸ்தத்ர ஸங்க்ரந்த³நத⁴நத³ஶிகி²ப்ரேதராஜப்ரதா⁴நா-
ஸ்ஸர்வே கீ³ர்வாணஸங்கா⁴ஸ்ஸஹ ஶதத்⁴ரு’திநா துஷ்டயே துஷ்டுவுஸ்த்வாம் ।

ப்ரீதஸ்த்வம் ஜீவயாமாஸித² விக³லத³ஸும் த³க்³த⁴மஸ்தம் து த³க்ஷம்
ப்ராயஸ்த்வம் ப்ராணயாமாஸித² பஶுஶிரஸா நிர்வஹந் பூர்வகாயம் ॥ 39॥

தா³க்ஷாயண்யா விநாஶாது³பரதஹ்ரு’த³யோ ருத்³த⁴ஸர்வேந்த்³ரியஸ்ஸ-

ந்நாஸீநஸ்த்வம் ஹிமாத்³ரௌ மஹஸி பரதரே லீயமாநாந்தராத்மா ।
ப்ராரப்³தா⁴ஶ்ஶர்வ! நிர்வாணக்ரு’த³பி தபஸி வ்யாப்ரு’தாநாம் தபாம்ஸி

ஶ்ரேயஸ்காமாய மஹ்யம் ஸ ஹி ஸகலபதே! சந்த்³ரசூட³! ப்ரஸீத³ ॥ 40॥
யோகோ³த்ஸ்ரு’ஷ்டஸ்வதநுரதநுப்ரேமபா⁴ரா ஸதீ ஸா

மேநா நாம்நி க்ஷிதித⁴ரபதேர்வல்லபா⁴யாம் ஜநித்வா ।
ரத்யா ஸார்த⁴ம் ப⁴வதி ப⁴க³வந்நங்க³ரேகா²மபுஷ்ணாத்

பூர்வாப்⁴யஸ்தம் த்யஜதி ந ஶரீராந்தரஸ்தோ²ஹி ஜீவ: ॥ 41॥
தாதாதே³ஶம் ஸரஸமுரரீகுர்வதீ பார்வதீ ஸா

ஸாகம் வ்ரு’ந்தை³ரநுபதி³முதா³ஸம்முகீ²நாம் ஸகீ²நாம் ।
ப்³ரஹ்மாநந்த³ப்ரவணமநஸம் ப்³ரஹ்மமூர்தே! ப⁴வந்தம்

புஷ்பைர்மால்யைர்நியமஸலிலைஶ்சாத³ராத்பர்யசாரீத் ॥ 42॥
தே³வாஸ்தாவத்³த³நுஜபதிநா தாரகேணாபி⁴பூ⁴தா-
ஶ்ஶக்ராத்³யாஸ்தே ஶதத்⁴ரு’திமுபாஸாத்³ய ஸர்வம் ஶஶம்ஸு: ।

ஸோऽப்யத்³ராக்ஷீத்க்ஷபிததபஸ:ஸ்வீக்ரு’தாயாமுமாயாம்
வீர்யாதா⁴நம் வரத³! ப⁴வத:ஸ்வார்த²ஸித்³தே⁴ருபாயம் ॥ 43॥

தஸ்யாதே³ஶாத்த்ரித³ஶபதிநா ஸம்ஸ்ம்ரு’த: புஷ்பத⁴ந்வா
ரத்யா ஸாகம் ஸஹ ச மது⁴நா ஸத்வரம் ஸம்ப்ரபேதே³ ।

கிஞ்சாநுஜ்ஞாமசலவிமதஸ்யாத³ராதா³த³தா³நோ
மாநோந்மத்த: ஶமநத³மந! ப்ராவிஶத்த்வந்நிவாஸம் ॥ 44॥

மாலேயோத்³யத்பரிமலப்⁴ரு’தா மாருதேநாருதேந
ஆலேயாத்³ரௌ பரப்⁴ரு’தததேஶ்சாது⁴நாநோ வநாநி ।

ஸ்வாமுத்³தி³ஶ்ய த்ரிபுரவிஜயிந்நிக்ஷுசாப:ஸ்வசாபே
லோலம்ப³ஜ்யாம்ரு’து³நி ஸமதா⁴தா³ஶு ஸம்மோஹநாஸ்த்ரம் ॥ 45॥

கிஶ்சித்³தை⁴ர்யஸ்க²லநசலிதோ தி³க்ஷு விக்ஷிப்தசக்ஷு-
ர்த³க்ஷாராதே! த³ரபரிக³லந்மால்யத⁴ம்மில்லபா⁴ராம் ।

கா³டோ⁴த்கம்பஸ்தநப⁴ரபரிப்⁴ரஷ்டபட்டோத்தரீயா-
மாராத்⁴யந்தீமசலதநயாமைக்ஷதா²ஸ்த்வம் புரஸ்தாத் ॥ 46॥

முக்³த⁴ஸ்மேரம் முஹுருபசிதம் த்ராஸலஜ்ஜாநுராக³-
வ்யக்தீபா⁴வப்ரவணநயநோபாந்தமஸ்யா முகா²ப்³ஜம் ।

பஶ்யந் கிஞ்சித்³த்⁴ரு’த இவ ப⁴வாநங்க³ ஶ‍்ரு’ங்கா³ரலக்ஷ்ம்யா
ஸத்³யோ பு³த்³த்⁴யந்நத² பஶுபதே! ஹேதுமத்ராந்வியேஷ ॥ 47॥

தத்ராபஶ்யோம் வலயிதத⁴நுர்ந்யஸ்த ஸம்மோஹநாஸ்த்ர-
ஸ்திஷ்ட²ந்தம் தம் த்ரிணயந! மஹாட³ம்ப³ரம் ஶம்ப³ராரிம் ।

க்ரோதோ⁴த்³ரேகப்ரகடகுடிலப்⁴ருகுடீபீ⁴மவக்த்ர-
ஸ்தார்தீயீகம் நயநமக்ரு’தா:² கிஞ்சிது³த்பக்ஷ்மலம் த்வம் ॥ 48॥

கல்பாபாயேஷ்வகி²லபு⁴வநக்³ராஸக்³ரு’த்⁴நோரமுஷ்மா-
தூ³ஷ்மோத்கர்ஷக்³லபிதவிபு³தோ⁴த்தம்ஸமந்தா³ரமௌலே: ।

ப்ரத்யுத்³வாந்தை:ஸ்பு²டகடுரவைர்மாரமஹ்நாய வஹ்நே-
ர்ஜ்வாலாமாலைரகுருத ப⁴வாந் ப⁴ஸ்ஸமாத்ராவஶேஷம் ॥ 49॥

த்ராஸோத்³ப்⁴ராந்தத்ரித³ஶபடலீதூ³ரமுக்தாந்தரிக்ஷா-
த³ஸ்மாத்³தே³ஶாத³திமுக²ரிதாந்மாரவத்⁴வா பி³லாபை: ।

அந்தர்தா⁴ய ப்ரமத²நிகரைஸ்ஸார்த⁴மர்தே⁴ந்து³மௌலே!

கைலாஸாத்³ரிம் ஸமுபக³தவாந் பாது ரோகா³த்³ப⁴வாந் மாம் ॥ 50॥

ப⁴யோபஹிதவேபது²த்ருடிதப³ந்த⁴ஸந்தா⁴ரித-
ப்ரபூ⁴தகப³ரீப⁴ரா ஸபதி³ஶைலராஜாத்மஜா ।

ஸஸம்ப்⁴ரமமுபேயுஷா கில துஷாரபூ⁴மீப்⁴ரு’தா
நிஜம் பத³மநீயத ப்ரசிதகேலிராலீஜநை: ॥ 51॥

ப⁴வந்தமகி²லேஶ்வர! ப்ரக்ரு’திது³ர்லப⁴ம் வல்லப⁴ம்
விதா⁴துமநஸா தயா விஷமவாணவித்⁴வம்ஸிநம் ।

ஸ்வமாத்ரு’பித்ரு’ப³ந்து⁴பி⁴ஶ்சிரநிருத்³த⁴யாபி க்ஷணா-

து³பாக்ரமி தபோ மஹச்சரிதுமேவ தத்ரோமயா ॥ 52॥
விஹாய விஹ்ரு’தௌ ரதிம் விமலபூ⁴ஷணாந்யுஜ்ஜ²தீ

விதா⁴ர்ய தருவல்கலம் வித³த⁴தீ ஜடாமண்ட³நம் ।
விவிக்தமபி⁴லாஷுகா விபிநசாடமாஸேது³பீ

விஶேஷவிஜிதேந்த்³ரியா விதநுதே ஸ்ம தீவ்ரம் தப: ॥ 53॥
ஶநைரநஶநாய யாவது⁴தபர்ணயாபர்ணயா

விஸோட⁴துஹிநாவபாஶ்ரஜலதா⁴ரயா தீ⁴ரயா ।
அநாரத ப⁴க்த்பரஸ்மரணத⁴ந்யயா கந்யயா

முதா³ஸ்தி²தமுதா³ரயா ஸுசிரமேதயா பூதயா ॥ 54॥
பரீக்ஷிதுமுபாக³தோ வரத³! வர்ணிலிங்கீ³ ப⁴வா-
நுதா³ஹ்ரு’தததா³த்³ரு’தவ்ரதவிஶேஷதோ³ஷோऽபி ஸந் ।

ததீ³யத்³ரு’ட⁴நிஶ்சயோதி³தநிதாந்தஸந்தோஷிதோ
நிஜம் வபுரபப்ரத²த் ப்ரு’து²மஹோ மஹாமோஹநம் ॥ 55॥

விலோக்ய தபஸ: ப²லம் விமலஹாஸமுக்³தா⁴நநம்
விலோலப²ணிகுண்ட³லம் பி³லஸதி³ந்து³சூடா³மணிம் ।

ப⁴வந்தமசலாத்மஜா ப³ஹலராக³லஜ்ஜாகுலா
விகம்பிதக⁴நஸ்தநீ விநிமமஜ்ஜ மோதா³ர்ணவே ॥ 56॥

விஸ்ரு’ஜ்ய ப⁴வநாய தாம் விரஹதூ³யமாநோ ப⁴வா-
நயாசத ஹிமாசலம் முநிமுகே²ந முக்³தே⁴க்ஷணாம் ।

ஸ சாபி ஸசராசரத்ரிபு⁴வநேஶ்வரம் ஶாஶ்வதம்
ப⁴வந்தமநுஜஜ்ஞிவாநதிமுதை³வ ஜாமாதரம் ॥ 57॥

விவோடு⁴மசலாத்மஜாமசலதோऽசலஸ்த்வம் விபோ⁴!

விஶேஷமணிபூ⁴ஷணாயிதகபாலஸர்பாவலி: ।
க்³ரு’ஹீதஸிதசாமரைஶ்ஶதமகா²தி³பி⁴ஶ்சாமரை-
ஸ்ஸமம் ச மது⁴வைரிணா முதி³தசேதஸா வேத⁴ஸா ॥ 58॥

ஸமேத்ய ஹிமவத்புரம் ஸமுபக்ல்ரு’ப்தவைவாஹிக-
ப்ரஶஸ்தஶுப⁴வஸ்துகம் ப்ரமத²நாத²! துஷ்டோ ப⁴வாந் ।

உபாயத க்ரு’பாநிதே⁴! கி³ரிவரேண த³த்தாமுமா-
மஶோப⁴த ஸ தாவகாலிகத்³ரு’க³க்³நிஸாக்ஷீ விதி: ⁴ ॥ 59॥

ப்ரபத்³ய ரஜதாசலம் ப்ரக்ரு’திரம்யயா த⁴ர்ம்யயா
ஸஹைவ ஶிவஶீலயா ஸரஸலீலயா பா³லயா ।

தயா ஸததமாரமந்நமிதமோத³ஶாலீ ப⁴வாந்
ப⁴வார்ணவவிகூ⁴ர்ணிதம் வரத³! பாது மாமாதுரம் ॥ 60॥

பரிணதக⁴நராக³ரம்யபா⁴வாம்
கி³ரிதநயாமதி⁴ரோப்ய வாமமங்கம் ।

கி³ரிவரமணிமந்தி³ரே விராஜந்
கி³ரிஶ! விபோ⁴! பரிபாலயாநிஶம் மாம் ॥ 61॥

அவிரதமவதம்ஸிதார்த⁴சந்த்³ரம்
ப்ரவிலஸத³ண்ட³ஜகுண்ட³லாபி⁴ராமம் ।

பரஶும்ரு’க³ஸநாத²பாணிபத்³மம்
பரமஶிவ! ப்ரணமாம்யஹம் ப⁴வந்தம் ॥ 62॥

நிரவதி⁴நிக³மாந்தஶீலநேந
ஸ்பு²டஜநிதாத்³வயவோத⁴ஶோதி⁴தாநாம் ।

அவிரலதமமாத்மநி ஸ்பு²ரந்தம்
ப⁴ஜது மநோ மம நிஷ்கலம் ப⁴வந்தம் ॥ 63॥

அபரிமிதமநாதி³மந்தஹீநம்
விமலமவிக்ரியமக்ரியம் விஶாலம் ।

ஜநவசநதி⁴யாமகோ³சரம் தம்
ப⁴ஜது மநோ மம நிஷ்கலம் ப⁴வந்தம் ॥ 64॥

ப்ரதிப²லதி³வ பா⁴தி யத்ர ஶுத்³தே⁴
ஸ்ப²டிகமணாவிவ கார்யஜாதமேதத் ।

கமபி தமதமஸ்கமத்³விதீயம்

ப⁴ஜது மநோ மம நிஷ்கலம் ப⁴வந்தம் ॥ 64॥
ஸ்ரு’ஜதி கில ஜக³ந்தி ஸாக்ஷிமாத்ரே

ஸ்தி²தவதி நிஶ்சலதா⁴ம்நி யத்ர மாயா ।
யமியமிஹ ஜநாய நிஹ்நுதே தம்

ப⁴ஜது மநோ மம நிஷ்ப²லம் ப⁴வந்தம் ॥ 66॥
ப³ஹிரப³ஹிரபி ப்ரகாஶமாநம்

நநு ஜக³தோ விக³தோச்சநீசபா⁴வம் ।
உபநிஷது³பகூ³ட⁴முஜ்ஜ்வலம் தம்

ப⁴ஜது மநோ மம நிஷ்கலம் ப⁴வந்தம் ॥ 67॥
அநுப⁴வரமணீயமர்த²நீய

நிருபதி⁴ப⁴க்திகு³ணேந க³ம்யமாஹு: ।
பரசித³நக⁴ரூபமவ்யயம் தம்

ப⁴ஜது மநோ மம நிஷ்கலம் ப⁴வந்தம் ॥ 68॥
ஜநநமரணஸிந்து⁴முத்தரீதும்

ஶரணமியம் க²லு யஸ்ய பா⁴வநைவ ।
தமிமமமிதஸம்மதா³திஸாந்த்³ரம்

ப⁴ஜது மநோ மம நிஷ்கலம் ப⁴வந்தம் ॥ 69॥
பரமஶிவ! புராந்தகாந்தகாரே!
கி³ரிதநயாரமணார்த⁴சந்த்³ரமௌலே! ।

த்ரிணயந!ஹர! ஶங்கர!ஸ்மராரே!
வ்ரு’ஷவரவாஹந!தூ⁴ர்ஜடே! நமஸ்தே ॥ 70॥

கல்பஸ்யாதா³வுதீ³தம் கில கிமபி மஹஸ்தாவக தே³வ ஶம்போ⁴!
க³ம்பீ⁴ரிம்ணா க³ரிம்ணாபி ச விபுலதயா சாபரிச்சே²த்³யமாத்³யம் ।

அத்யாதி³த்யம் தத³த்யுந்நதமதிவிமலம் வீக்ஷ்ய ஸார்த⁴ம் ஸுரௌகை⁴-
ஸ்ஸம்பூ⁴தா விஷ்ணுஜம்பா⁴ந்தகஶதக்⁴ரு’தயோ விஸ்மிதாஸ்தே ப³பூ⁴வு: ॥ 71॥

கஸ்யேத³ம் கிம் ப்ரமாணம் கிமதி⁴கரணமித்யத்ர ஜிஜ்ஞாஸமாநௌ
மாநோத்ஸிக்தாவத⁴ஸ்தாது³பரி ச யுக³பஜ்ஜக்³மதுஸ்திக்³மவேகௌ³ ।

க்ரு’த்வா வ்ரு’த்ராரிமத்ர ப்ரதிபு⁴வமக³ஜாகாந்த ! விஷ்ணுர்விதி⁴ஶ்ச
ப்ரஜ்ஞாவந்தாவபீமாவிஹ து வித³த⁴துர்மோஹதஸ்ஸாஹஸிக்யம் ॥ 72॥

தத்ராதோ⁴மார்க³கா³மீ மது⁴ரிபுரதலாதீ³நதோ²ஸப்தலோகாँ-
ல்லங்கி⁴த்வா காரணாம்போ⁴நிதி⁴மதி⁴கஜவேநாவகா³டோ⁴ விசிந்வந் ।

தி³வ்யாநாம் வத்ஸராணாமயுதமயமதீயாய நைவோபலேபே⁴
பூ⁴மந்! தா⁴ம்நோऽவதி⁴ம் தே தத³நு நிவவ்ரு’தே வந்த்⁴யயத்ந:ஸ தே³வ: ॥ 73॥

ஊர்த்⁴வம் ஸப்தாபி லோகாந்த்³ருதமத⁴ரயதா வேவஸா தாவதோऽப்³தா³-
ந்மார்கி³த்வா மார்க³கே²தா³தா³தி⁴கவிது⁴ரிதைரிந்த்³ரியைர்மந்தி³தேந ।

கிங்கர்தவ்யத்வமூடே⁴ந ச ஸமதி⁴க³தா கேவலம் தை³வயோகா³-
ந்மூர்த⁴ஸ்தே நிஷ்பதந்தீ மிலத³லிபடலா தி³வ்யஹேமாப்³ஜமாலா ॥ 74॥

தி³வ்யத்வாதா³லபந்தீம் தவ பு⁴வநவிபோ⁴! மௌலிமாலாம் விதி³த்வா
மத்பாணாவல்பகாலம் வஸ நிப்⁴ரு’தமிதி ப்ரார்த²யாமாஸ தா⁴தா ।

ஸாபி க்³ராஹம் ஸ்ம கஸ்மைசந புநரந்ரு’தம் நாபி⁴தா⁴தாஸி சேத் த்வம்
தா⁴தஸ்த்வத்பாணிமேயாமிதி விதி⁴ரபி தாமேவமித்யப்⁴யுபாகா³த் ॥ 75॥

பாணாவாதா³ய மாலாமத²முதி³தமநாஸ்ஸந்நிவ்ரு’த்தோ விரிஞ்சோ
யத்ராஸ்தே வ்ரு’த்ரவைரீ ஸஹ மது⁴ரிபுணா தத்ர ஸங்க³ச்ச²தே ஸ்ம ।

ப்ரு’ஷ்டஸ்தாப்⁴யாம் ச த்³ரு’ஷ்டா கிமு கமலப⁴வ! வ்யுஷ்டிரஸ்யேதி தாவ-
ந்மூர்த்⁴நாமேகம் து⁴நாந: பரமநுமதவாநஞ்ஜஸா பஞ்சமூர்தா⁴ ॥ 76॥

தாவத்கோடீரபா⁴ரஸ்பு²ரத³மரது⁴நீ வீசிலோலேந்து³லே க²ம்
ராஜத்³பூ⁴ஷாபு⁴ஜங்க³ம் கரகலிதகுரங்கோ³ருக²ட்வாங்க³ஶூலம் ।

வையாக்⁴ரம் சர்ம ரம்பம் பரித³த⁴த³தி⁴ரூட⁴ம் ச துங்க³ம் மஹோக்ஷம்
ஸாக்ஷாதா³ஸ்தா²ய ரூபம் நிஜமஜவலஜிந்மாத⁴வேப்⁴ய:ஸ்தி²தஸ்த்வம் ॥ 77॥

க்ரோதே⁴நோஜ்ஜ்ரு’ம்ப⁴மாணஸ்த்வமத² கமலஜஸ்யாஶு மித்²யாவதூ⁴தம்
முக்²யம் மூர்தா⁴நமூர்த்⁴வஸ்தி²தமலமலுநா: பாணிஜை: பத்³மலாவம் ।

க்ரு’த்தோऽஸாவுத்தமாங்கோ³ மம ப⁴வது தவ வ்யக்ஷ! பி⁴க்ஷாகபால:

த்வம் பூ⁴யா பி⁴க்ஷுக(ஸ்யா ? ஶ்சா)நியதமிஹ ப³ஹூநித்யயம் சாஶபத்த்வாம் ॥
78॥
ஶாபஶ்சாபந்நப³ந்தோ⁴ஸ்தவ பு⁴வநதலே ஸஞ்சரிஷ்ணோஸ்ஸஹிஷ்ணோ-

லோகாநுக்³ராஹகோऽபூ⁴த³திதி²மஸுலப⁴ம் யத்³ப⁴வந்தம் லப⁴ந்தே ।
யாவத்பூர்ண: கபாலோ ப⁴வதி பஶுபதே! தாவதே³நம் த்யஜேதி
ப்³ரஹ்மா தே ஶாபமோக்ஷம் வ்யதரத³திமுதா³ ப்ரஸ்தி²தஸ்த்வம் கபாலிந் ॥ 79॥

பி⁴க்ஷாம் தே³ஹீதி யாஜ்ஞாபி ஹி மஹதிதரா த்வந்முகே²ந்தோ:³ ப்ரவ்ரு’த்தா

வாஞ்ச²ந்தி ஶ்ரோதுமேநாமமரயுவதயஸ்ஸந்நிதா⁴நோத்ஸுகாஸ்தே ।
யோऽஸாவாஸாத்³ய ஸத்³யோ தி³வமடதி ப⁴வாந் பி⁴க்ஷுகோ த³க்ஷவைரிந்!
ஸோऽயம் தா³ரித்³ர்யது:³க²ம் மம ஹரது மஹாதே³வ! ஶம்போ⁴! நமஸ்தே ॥ 80॥

ஶரந்மேக⁴ஶ்வேதம் ஶஶத⁴ரகலாஶேக²ரம் லோகரம்யம்
ஶமஸ்யைகாவாஸ ஶமிதஶமலம் ஶைலகந்யோபகூ³ட⁴ம் ।

ஶயாம்போ⁴ஜப்⁴ராஜத்பரஶுஹரிணம் ஶங்கரம் ஶாந்திபா⁴ஜாம்
ஶரீரம் தே ஶம்போ⁴! ஶதத்⁴ரு’திநதம் ஶாஶ்வதம் மே சகாஸ்து ॥ 81॥

விஶுத்³த⁴ம் விஸ்தீர்ண விஜிதவிமதம் விஶ்வலோகைகவந்த்³யம்
விமுக்தேராதா⁴ரம் விமலசரிதம் விஷ்டபாநாமதீ⁴ஶம் ।

விராஜந்தம் ஸ்வாந்தே விரதவிஷயே விஶ்ருதாநாம் முநீநாம்
விபோ⁴! விஜ்ஞேயம் த்வாம் விநயவிஶதோ³ வீததந்த்³ரம் நமாமி ॥ 82॥

ப்ரஸீத³ஶ்ரீகண்ட²! ப்ரமத³ஶமநப்ராண ஸம்ஹாரஶூர!
ப்ரபந்நார்தித்⁴வம்ஸிந்! ப்ரவரவரத³! ப்ராணிநாமேகநாத²! ।

ப்ரக்ரு’ஷ்டப்ரஜ்ஞாநப்ரதி²தநிலய! ப்ராப்தயேऽஹம் ப்ரஶாந்தே:
ப்ரணௌமி த்வாமீஶ! ப்ரணவவபுஷம் ப்ராஞ்ஜலிஶ்சந்த்³ரமௌலே! ॥ 83॥

சரித்ரம் தே ஸ்தோதும் சரணயுக³ளம் சாரு சித்தேந த⁴ர்து
சலத்வம் ஹித்வாஹம் சரமஸமயே சந்த்³ரசூடே³தி ஜப்தும் ।

சதுர்வேதீ³மூர்தே! சதுரகரணஶ்சத்வரே வா ப³நே வா
சரந்நக்லேஶ:ஸ்யாம் சபலசபலாசஞ்சலாஸோர்வரம் தத் ॥ 84॥

பரப்³ரஹ்மாத்மாநம் பரசித³மலம் பார்வதீப்ராணநாத²ம்
பரிச்சே²தா³தீதம் பரிணதலஸத்பார்வர்ணேந்து³ப்ரகாஶம் ।

பரித்ராதாரம் ந: பரமகருணாபாத்ரமேகம் பவித்ரம்
பஶூநாம் நாத²ம் த்வாம் பரமநுப⁴ஜே பாபஜாதோபஶாந்த்யை ॥ 85॥

கதா³ஹம் தே காந்தம் கரபரிலஸத்கங்கணாஹிப்ரகாண்ட³ம்
கபாலாலங்காரம் கபிஶகலமாநம்ரகோடீரபா⁴ரம் ।

கபோலவ்யாலோலத்கநகப²ணப்⁴ரு’த்கர்ணபூ⁴ஷாபி⁴ராமம்
கபர்த்³தி³ந்நீக்ஷிஷ்யே கத²மபி வபு: காமத³ம் காமவைரிந்! ॥ 86॥

ப⁴ஜேऽஹம் போ: ⁴ ஶம்போ⁴! ப⁴வப⁴யஹரம் பா⁴நுகோடிப்ரகாஶம்
ப⁴வந்தம் ப⁴ர்தாரம் ப⁴ஜநவிது³ஷாம் ப⁴க்திபா⁴ஜாம் ஜநாநாம் ।

ப⁴வாநீநாத²! த்வம் ப⁴வ ப⁴வ! ப⁴வத்³பா⁴வநாபா⁴கி³நோ மே

ப⁴விஷ்யஜ்ஜந்மச்சி²த்³ப⁴வது ச ப⁴வாந் ப⁴த்³ரதோ³ ப⁴த்³ரகேதோ! ॥ 87॥
நமாமி ஶ்ரீகண்ட²ம் நதிநுதிவிதா³ம், நாகிநாம் நாத²மேகம்

நடந்தம் ஸந்த்⁴யாயாம் நயநஸுப⁴க³ம் நந்தி³நாந்தீ³விலாஸம் ।
நமஸ்யத்³பி: ⁴ ஸத்³பி⁴ர்நரகஹதயே நந்தி³தம் நாரதா³த்³யை-
ர்நயந்தம் கல்யாணம் நநு நதிமதோ நாத² ஶம்போ⁴! ப⁴வந்தம் ॥ 88॥

நிரீஹம் நிஸ்ஸங்க³ம் நிக³மக³மகம் நிர்மலம் நீலகண்ட²ம்
நிருத்ஸேகம் நித்யம் நிருபமதமம் நிஶ்சலாநந்த³ஸாந்த்³ரம் ।

நிரந்தம் நிர்மூலம் நிரவதி⁴கு³ணம் நிர்கு³ணம் நிர்விஷண்ணம்
நிஷேவே தே³வ! த்வாம் நிகி²லஜக³தாம் நிர்ப⁴ரோல்லாஸஹேதும் ॥ 89॥

ஜக³ந்நாத²ம் வந்தே³ ஜநிதஜக³தம் ஜந்மம்ரு’த்யூ ஹரந்தம்
ஜடாஜூடோத்³வேல்லஜ்ஜலப⁴ரலஸஜ்ஜஹ்நுகந்யாவதம்ஸம் ।

ஜநாநாமாராத்⁴யம் ஜயகரமலம் ஜாக³ரூகம் ஸதா³ த்வாம்
ஜயேஶ! த்வம் ஶம்போ⁴! ஜநய நநு மே ஜந்மஸாப²ல்யமுச்சை: ॥ 90॥

நமத³மரகிரீடஶ்ரேணிஶோணாஶ்மரஶ்மி-

ச்சு²ரணதருணராக³ஶ்ரீமத³ங்க்⁴ரிப்ரகாண்ட³ம் ।
நிருபமதமஜங்கா⁴ஜாநுபீநோருகாண்ட³ம்

ப்ரதிதி³வஸமுபாஸே சந்த்³ரமௌலே! ப⁴வந்தம் ॥ 91॥
ப்ரு’து²கடிதடம் ஶோபி⁴வ்யாக்⁴ரசர்மாவநத்³த⁴-
ஸ்பு²ரது³ரக³ப²ணாலீரத்நகாஞ்சீகலாபம் ।

அவநதஶுப⁴நாபீ⁴ஶோப⁴மாநாவலக்³நம்
ப்ரதிதி³வஸமுபாஸே சந்த்³ரமௌலே! ப⁴வந்தம் ॥ 92॥

தரல பு⁴ஜக³ஹாரஸ்பா²ரஶுப்⁴ரஸ்தி²மாலா-
ஶப³ல விமலப⁴ஸ்மாலேபதோ³ரந்தராலம் ।

க³ரலருசிகராலஶ்யாமலாகுண்ட²கண்ட²ம்
ப்ரதிதி³வஸேமுபாஸே சந்த்³ரமௌலே! ப⁴வந்தம் ॥ 93॥

ப²ணிகடகவிராஜத்பாணிலக்³நாக்ஷமாலா-
பரஶுஹரிணஶூலஜ்ஞாநமுத்³ராகபாலம் ।

கி³ரிது³ஹித்ரு’குசோத்³யத்குங்குமாலங்க்ரு’தாங்க³ம்
ப்ரதிதி³வஸமுபாஸே சந்த்³ரமௌலே! ப⁴வந்தம் ॥ 94॥

விஶத³த³ஶநரோசிரஶ்ஶ்லிஷ்டபி³ம்பா³த⁴ரோஷ்ட²-
த்³யுதிஜிதஶஶிகாந்தி ஸ்யூதசூதப்ரவாலம் ।

ருசிமஸ்ரு’ணப²ணாப்⁴ரு’த்குண்ட³லாலீட⁴க³ண்ட³ம்
ப்ரதிதி³நஸமுபாஸே சந்த்³ரமௌலே! ப⁴வந்தம் ॥ 95॥

நிடிலநயநகோணப்ரஸ்பு²ரத்³விஸ்பு²லிங்க³-
ப்ரஸரத³ருணரோசிர்மண்ட³லீஶோணகோ⁴ணம் ।

விகசகமலபத்ரஶ்ரீமத³க்ஷித்³வயீகம்
ப்ரதிதி³வஸமுபாஸே சந்த்³ரமௌலே! ப⁴வந்தம் ॥ 96॥

நிஹுதமத³நஹவ்யத்³ரவ்யப⁴வ்யாக்³நிதீ³வ்ய-
ந்நயநதிலகரேகா²ஶாலிபா²லாந்தராலம் ।

சடுலகுடிலசாருஶ்ரீகசில்லீவிடங்கம்
ப்ரதிதி³வஸமுபாஸே சந்த்³ரமீலே। ப⁴வந்தம் ॥ 97॥

கலிதகநகஶோபா⁴ரம்யஶம்யாகமாலம்
ஸுரஸரிது³ருவீசிஸ்பந்த³மாநேந்து³லேக²ம் ।

த³த⁴தமுரக³நத்³த⁴ம் சாருகோடீரபா⁴ரம்
ப்ரதிதி³வஸமுபாஸே சந்த்³ரமௌலே! ப⁴வந்தம் ॥ 98॥

ஸ்ப²டிகத⁴வளதே³ஹம் ஸ்பா²ரகாந்திப்ரவாஹம்
நவப⁴ஸிதவிலேபம் நாஶிதாஶேஷபாபம் ।

கலிஶமநவிபா⁴வம் காமத³ம் வாமதே³வம்
ப்ரதிதி³வஸமுபாஸே சந்த்³ரமௌலே! ப⁴வந்தம் ॥ 99॥

சரிதகு³ணபவித்ரம் சாருகாருண்யபாத்ரம்
சடுலநிடிலநேத்ரம் சந்த்³ரிகாஶுப்⁴ரகா³த்ரம் ।

ருசிப⁴ரஜிதமித்ரம் ருத்³ரமாபந்நமித்ரம்
ப்ரதிதி³வஸமுபாஸே, சந்த்³ரமௌலே! ப⁴வந்தம் ॥ 100॥

ஶிவமநுதி³நம் த்⁴யாயம் த்⁴யாயம் ஶிவஸ்தவமாத³ராத்
பட²தி க⁴டிதம் பத்³யைரேபி⁴ஶ்ஶதேந ஸுகே²ந ய: ।

ஸ க²லு நிகி²லாநாஸாத்³யார்தா²ந் க்ரு’தார்த²மநா ஜந-
ஸ்ஸ்வதநுவிலயே ஶம்போ:⁴ ஸ்தா²நம் ஸநாதநமாப்நுயாத் ॥ 101॥

ஶிவஸ்தவ:ஸமாப்த: ।
ஶ்ரீகு³ருபாதே³ப்⁴யோ நம: ।

ௐ நமஶ்ஶிவாய ।
ராமோ யத்பாணிவாதோ³கு³ருசரணஸரோஜந்மரேணுப்ரஸாதா³-
தே³தாவத்³விஷ்ணுபாத³ஸ்தவமபி ச ஶிவஸ்தோத்ரமத்ர வ்யதாநீத் ।

ப்ரீத்யை பூ⁴யாத்³பு³தா⁴நாம் ததி³த³மக⁴ஹரம் சாஸ்து நிஸ்தந்த்³ரமேத-
ந்நித்யம் ப⁴க்திப்ரகர்ஷோத்தரமநுபட²தாமீஹயா தே³ஹபா⁴ஜாம் ॥

ஶ்ரீகு³ருபாதே³ப்⁴யோ நம: ।
ஶுப⁴மஸ்து ।

Introduction

Shivashataka is a stotra on Lord Shiva in ten dashakas of ten stanzas each by Ramapanivada,

the prolific writer who lived in Kerala in the eighteenth century of the Christian Era. The

subject matter of these dashakas is as follows:

I. The first two and the last two shlokas in this dashaka form a general invocation on

Lord Shiva. The other six shlokas are devoted to the description of His evening dance,

the tandava, the grosser aspects of which are given greater emphasis than the finer ones.

The metre is shikhariNI.

II. The first seven shlokas of this dashaka constitute a head-to-foot description of the Lord

and the last three shlokas form His general praise. The metre is shArdUlavikrIDita.

III. This dashaka details the well-known story of Tripura-dahana. The metre is hariNI.

IV. This is in the sragdharA metre and gives an account of Dakshayaga.

V, VI. These two dashakas deal with the marriage of Parvati. The fifth describes the birth

of Sati as the daughter of Himavan, her attendance on Shiva who was in deep penance,

the attempt of Cupid at the instance of the Devas to kindle the fire of love in Shiva for

ParvatI, and his miserable discomfiture and death. The sixth dashaka describes Parvati’s

penance, Shiva’s appearance before her as a Brahmacharin to test her mind and the final

marriage between them. The metre of the fifth dashaka is mandAkrAntA and that of the

sixth prithvi.

VII. This is a general eulogy on the Lord in his nishkala form and so from a philosophical

point of view. supreme Brahman, boundless and without beginning or end. Words cannot

describe Him. He creates the world through Maya, but keeps himself out of its influence.

Devotion to Him is the only means of crossing the ocean of Samsara, and it is through

devotion and devotion alone is He attainable. The metre is puShpitAgrA.

VIII. The story of the appearance of a very brilliant, majestic and extensive halo of Shiva in

the beginning of Kalpa, the attempt of Brahma and Vishnu to find cut its upper and lower

limits and their failure, Brahma’s false utterance that he was able to see the upper limit,

and enraged at this false assertion Shiva’s clipping off one of his heads, and Brahma’s curse

that Shiva should beg in the skull-cap of the head so removed till it is filled, is given in this

dashaka. The metre is sragdharA.

IX. This dashaka is in the meghavisphurjita metre, and is a general praise of the Lord.

X. A pAdAdikesha description of the Lord is the subject-matter of this concluding dashaka,

which is written in the mAlinI metre.

The language of this stotra is stately, as is the case withmost of the works of Ramapanivada,

but it lacks by comparison the gracefulness which characterises some of his other stotras.

